
ᑐᓂᔭᐅᔪᖅ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᑖᔅᓱᒧᖓ 

ᑐᑭᓯᒋᐊᕈᑎ: ᐃᓱᒪᓕᐅᖅᑕᐅᔪᖅ: ᐃᒪᓐᓈᖅᑑᑏᑦ: X 

ᐃᓱᒫᓘᑎᒋᔭᖅ: ᓯᕗᒧᐊᒃᑎᑦᑎᓂᖅ ᐱᔭᐅᙱᑦᑐᓂᒃ ᒪᓕᒋᐊᓖᑦ ᐊᑯᑭᑦᑐᓂ ᖃᓕᕋᓕᖕᓂᒃ ᐃᖃᓗᓕᕆᓂᕐᒧᑦ 

ᐅᐊᖕᓇᖓᓂ ᐊᑦᓛᓐᑎᒃ ᐃᒪᕐᒥᐅᑕᕐᓂᐊᒐᓕᕆᔩᑦ ᑎᒥᖁᑎᖓᓂ ᐃᓂᒃᑲᓐᓂᖓ 0 ᐃᒪᕕᖕᒥ 

 

ᑎᑎᖅᑐᒐᖅ 1. ᐊᑯᑭᑦᑐᓂ ᖃᓕᕋᓖᑦ (Reinhardtius hippoglossoides). 

ᐅᖃᐅᓯᖃᒃᓯᒪᓂᖏᑦ 

ᐊᕐᕌᒍᒐᓴᖕᓂ ᐱᖃᖅᑎᐅᖃᑕᐅᔪᑦ ᑐᒃᓯᕋᖃᑦᑕᖅᓯᓕᖅᑐᑦ ᓴᓇᖁᔨᓯᒪᓪᓗᑎᒡᓗ ᓯᕗᒧᐊᒃᑎᑦᑎᓂᕐᒥᒃ ᐱᔭᐅᙱᑦᑐᓂᒃ 

ᒪᓕᒋᐊᓖᑦ ᐊᑯᑭᑦᑐᓂ ᖃᓕᕋᓖᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᓕᕆᓂᕐᒧᑦ ᓴᓂᕐᕙᒃᑕᐅᔪᓄᑦ ᐅᐊᖕᓇᖓᓂ ᐊᑦᓛᓐᑎᒃ 

ᐃᒪᕐᒥᐅᑕᕐᓂᐊᒐᓕᕆᔩᑦ ᑎᒥᖁᑎᖓᓂ ᐃᓂᒃᑲᓐᓂᖓ (SA) 0−ᒥ. ᐱᖃᖅᑎᐅᖃᑕᐅᔪᑦ ᐃᓱᒪᒋᔭᖓ ᓯᕗᒧᐊᒃᑎᑦᑎᓂᖅ 

ᐱᔭᐅᙱᑦᑐᓂᒃ ᐊᑑᑎᒃᓴᒃᑲᓐᓂᐅᓂᖓᓂᒃ ᐊᐅᓚᑦᑎᑦᑎᐊᕐᓂᖅᓴᐅᓂᕐᒧᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᓕᕆᓂᕐᒧᑦ 

ᓴᓂᕐᕙᒃᑕᐅᔪᓂᒃ ᐃᖃᓗᒐᓱᖕᓇᐅᑎᓪᓗᒍ. ᓄᓇᙳᐊᖅ ᑕᑯᒃᓴᐅᑎᑦᑎᔪᖅ ᐅᐊᖕᓇᖓᓂ ᐊᑦᓛᓐᑎᒃ 

ᐃᒪᕐᒥᐅᑕᕐᓂᐊᒐᓕᕆᔩᑦ ᑎᒥᖁᑎᖓ ᐃᓂᒃᑲᓐᓂᐅᔪᑦ ᐊᒻᒪᓗ ᐊᕕᒃᓯᒪᔪᑦ ᐊᑑᑎᔪᑦ ᐊᑯᑭᑦᑐᓂ ᖃᓕᕋᓕᖕᓂᑦ 

ᐃᖃᓗᓕᕆᓂᕐᒧᑦ ᓇᓂᔭᐅᔪᓐᓇᖅᑐᑦ ᐃᓚᒍᑕᖓ 1−ᒥ. 

ᓯᕗᒧᐊᒃᑎᑦᑎᔪᓐᓇᕐᓂᖅ ᐊᑯᑭᑦᑐᓂ ᖃᓕᕋᓖᑦ ᓴᓂᕐᕙᒃᑕᐅᔪᑦ ᐃᓂᒃᑲᓐᓂᖓ SA 0−ᒥ ᐃᖃᓗᒐᓱᒃᑎᓄᑦ 

ᐊᓯᔾᔨᒐᒃᓴᐅᓂᖅᓴᐅᑎᑦᑎᓇᔭᖅᑐᖅ, ᐋᖅᑭᒋᐊᖅᑕᐅᒃᑲᓐᓂᕐᓂᖅᓴᐅᓗᑎᒃ ᐊᑑᑎᒃᓴᓄᑦ, ᐊᐅᓚᑦᑎᓂᕐᒧᑦ, 

ᐱᔅᓇᓱᓕᕆᓂᕐᒧᑦ, ᐊᕙᑎᒧᑦ, ᐊᒻᒪᓗ ᓂᐅᕕᐊᒃᓴᖃᕐᓂᕐᒧᑦ ᐱᔾᔪᑕᐅᔪᓄᑦ. ᑖᓐᓇ ᐃᖃᓗᒐᓱᒃᑎᓄᑦ 

ᐊᑦᑕᕐᓇᙱᓐᓂᖅᓴᐅᓕᕈᑕᐅᑐᐃᓐᓇᕆᐊᖃᕐᒥᔪᖅ, ᐃᑲᔪᕋᔭᖅᖢᓂᓗ ᐃᖃᓗᓕᕆᓂᐅᑉ ᑮᓇᐅᔭᓕᐅᕋᓱᐊᕐᓂᖓᓄᑦ 

ᐅᑎᕐᕕᐅᓛᖑᔪᓐᓇᕐᓂᖓᓄᑦ ᐃᓱᒪᒋᔭᖃᖅᑎᓪᓗᒋᑦ ᑲᔪᓰᓐᓇᕈᓐᓇᕐᓂᕐᒥᒃ. 

ᒪᓕᒋᐊᓖᑦ ᐊᑐᓕᖁᔭᐅᔪᖅ ᒪᓕᒃᓴᖅᑐᑦ ᐅᒃᐱᕆᔭᐅᓂᖏᓐᓂᒃ ᐊᒻᒪᓗ ᐊᑐᕆᐊᖃᖅᑎᑕᖏᓐᓂᒃ ᐃᒪᕐᒥᐅᑕᓕᕆᔨᒃᑯᑦ 

ᑲᓇᑕᒥ ᑰᑕᓂᒃ ᓯᕗᒧᐊᒃᑎᑦᑎᓂᕐᒧᑦ ᖃᐅᔨᒪᔾᔪᑎᖏᑦ ᐊᑦᓛᓐᑎᒃ ᑲᓇᑕᒧᑦ (ᖃᐅᔨᒪᔾᔪᑏᑦ). ᖃᐅᔨᒪᔾᔪᑏᑦ 

ᓴᓇᔭᐅᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓴᖅᑎᖏᓐᓄᑦ ᐊᒻᒪᓗ ᓄᓇᒥᙶᖅᑐᓂᒃ ᐊᐅᓚᑦᑎᔨᖏᓐᓄᑦ 

ᑕᐃᒫᑦᑕᐃᓐᓇᖅ ᓴᖅᑭᔮᖅᑐᒃᑯᓪᓗ ᐊᑐᖃᑦᑕᕐᓂᐊᕐᒪᑕ ᐊᑐᖅᑐᐅᓕᕌᖓᑦ ᓯᕗᒧᐊᒃᑎᑦᑎᓂᖅ ᐱᔭᐅᙱᑦᑐᓂᒃ 

ᐃᖃᓗᓕᕆᓂᕐᒧᑦ, ᐊᒻᒪᓗ ᑲᔪᓰᓐᓇᕈᓐᓇᕐᓂᖏᑦ ᐃᖃᓗᐃᑦ ᓱᕐᕋᒃᑕᐅᔾᔮᙱᒻᒪᑦ. ᖃᐅᔨᒪᔾᔪᑏᑦ ᐊᑐᖅᑐᑦ ᑲᓇᑕᒥ 

ᐊᐅᓚᑕᐅᔪᓄᑦ ᑰᑕᓂᒃ ᑐᙵᕕᖃᖅᑐᓂᒃ ᐃᖃᓗᓕᕆᓂᐅᔪᓄᑦ ᐊᑦᓛᓐᑎᒃ ᑲᓇᑕᐅᑉ ᑕᕆᐅᖏᓐᓂ 

ᐃᓚᓕᐅᔾᔭᐅᓯᒪᓪᓗᑎᒃ ᐅᑭᐅᖅᑕᖅᑐᕐᒥ ᑕᕆᐅᑦ, ᑐᙵᕕᖃᕆᐊᖃᖅᖢᑎᒡᓗ ᓈᒻᒪᒃᑐᓂᒃ ᖃᓄᐃᑦᑐᓕᒪᓂᕐᒧᑦ 

ᐅᒃᐱᕆᔭᐅᔪᓂᒃ. 

SA 0+1 (ᐃᒪᕕᖕᒥ) ᐊᑯᑭᑦᑐᓂ ᖃᓕᕋᓖᑦ ᑕᕆᐅᕐᒥ ᑭᒡᓕᖃᙱᑦᑐᑦ ᐊᑯᑭᑦᑐᓄᐊᖅᑕᖅᐸᒃᖢᑎᒡᓗ, ᖃᐅᔨᒪᔾᔪᑏᑦ 

ᓯᕗᒧᐊᒃᑎᑦᑎᔪᓐᓇᖅᑎᑦᑎᔪᖅ ᐱᔭᐅᙱᑦᑐᓂᒃ ᑭᓯᐊᓂ ᐊᖏᖃᑎᒋᔭᐅᒍᑎᒃ ᐱᔾᔪᑎᖃᖅᑐᑦ ᓄᓇᓕᒡᔪᐊᑦ. ᒪᐃ 2024−ᒥ, 

ᐊᑯᑭᑦᑐᕐᒥᐅᑦ ᐋᖅᑭᒋᐊᖅᑎᑦᑎᓚᐅᖅᑐᑦ ᐃᖃᓗᓕᕆᓂᕐᒧᑦ ᐱᖁᔭᕐᒥᓂᒃ, ᐊᑯᑭᑦᑐᑦ ᓄᓇᖓᓂ, ᒪᓕᒐᖅᑎᒍᑦ 

ᒪᓕᒃᑕᐅᔭᕆᐊᓕᒃ ᒪᓕᒐᖅ ᐊᑐᓕᖅᑎᑕᐅᓚᐅᖅᑐᖅ ᔮᓄᐊᕆ 1, 2025−ᒥ. ᑖᓐᓇ ᐱᖁᔭᖅ ᓄᐊᑦᑎᔪᓐᓇᖅᑎᑦᑎᔪᖅ 

25 ᐳᓴᓐᑎᑎᒋ ᐊᕐᕌᒍᑕᒫᑦ ᑰᑕᒋᔭᐅᖃᑦᑕᖅᑐᒧᑦ ᐃᖏᕐᕋᑎᑦᑎᔪᓂᒃ ᐋᕐᕌᒎᓚᐅᖅᑐᒥᑦ ᐊᕐᕌᒎᓛᖅᑐᒧᓪᓘᓐᓃᑦ 

ᑰᑕᓕᕆᓐᓇᐅᑉ ᐊᕐᕌᒍᖓᓄᑦ (ᓲᕐᓗ, ᓯᕗᒧᐊᒃᑎᑕᐅᔪᑦ ᐊᒻᒪᓗ ᐊᑐᖅᑐᐊᕐᓂᖅ) ᑕᒪᐃᓐᓄᑦ ᐊᑯᑭᑦᑐᕐᒥᐅᓄᑦ 

ᐃᖃᓗᓕᕆᔨᓄᑦ, ᐃᓚᓕᐅᔾᔭᐅᓯᒪᓪᓗᑎᒃ ᐊᑯᑭᑦᑐᓂ ᖃᓕᕋᓖᑦ ᐅᐊᖕᓇᖓᓂ ᐊᑦᓛᓐᑎᒃ ᐃᒪᕐᒥᐅᑕᕐᓂᐊᒐᓕᕆᔩᑦ 

ᑎᒥᖁᑎᖓᓂ SA 1 (ᐃᒪᕕᖕᒥ). ᐳᓴᓐᑎᖓ ᐱᔪᓐᓇᖅᑎᑕᐅᔪᑦ ᐊᑯᑭᑦᑐᕐᒥᐅᓄᑦ ᐱᖁᔭᖓᒍᑦ ᖄᖏᐊᑎᔪᓐᓇᕐᒪᑦ 

ᓯᕗᒧᐊᒃᑎᑦᑎᓛᖑᔪᓐᓇᕐᓂᕐᒥᒃ ᐱᔭᐅᙱᑦᑐᓂᒃ ᖃᐅᔨᒪᔾᔪᑎᓂ (ᓲᕐᓗ 15 ᐳᓴᓐᑎᑦ ᐃᖃᓗᓕᕆᓂᐅᑉ ᑕᒪᒃᑭᖅᖢᒋᑦ 

ᑰᑕᖓᓂᑦ), ᐱᓕᕆᕝᕕᒃ ᐃᓱᒪᓕᐅᖅᓯᒪᔪᑦ ᐊᖏᕈᑎᑕᖃᕆᐊᖃᕈᓐᓃᕐᓂᖓᓂᒃ ᐊᑯᑭᑦᑐᕐᒥᐅᓄᑦ ᑲᔪᓯᑎᑕᐅᓂᖓᓄᑦ 

ᓯᕗᒧᐊᒃᑎᑦᑎᓂᖅ ᐱᔭᐅᙱᑦᑐᓂᒃ ᒪᓕᒋᐊᓖᑦ ᑲᓇᑕᒧᑦ SA 0+1 (ᐃᒪᕕᖕᒥ) ᐊᑯᑭᑦᑐᓂ ᖃᓕᕋᓕᖕᓄᑦ. 

ᐱᔾᔪᑎᒋᓪᓗᒍ ᐃᖃᓗᒐᓱᒃᑏᑦ ᐱᔪᒪᓂᖏᓐᓂᒃ ᐃᖏᕐᕋᓂᕐᒥ ᐊᓯᔾᔨᒐᒃᓴᐅᑎᑦᑎᔪᓐᓇᕐᓂᖏᓐᓂᒃ ᓯᕗᒧᐊᒃᑎᑦᑎᓂᕐᒥᒃ 

ᐱᔭᐅᙱᑦᑐᓂᒃ, ᐃᓱᒪᒃᓴᖅᓯᐅᕈᑎᒋᓪᓗᒍᓗ ᑕᒪᐃᑎᒍᑦ ᐃᑲᔪᕐᓂᖏᓐᓄᑦ ᖃᓄᐃᓕᐅᖏᓐᓇᕐᓂᖓᓄᑦ ᐃᖃᓗᓕᕆᓂᖅ, 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᓯᕗᒧᐊᒃᑎᑦᑎᓂᕐᒥᒃ ᐱᔭᐅᙱᑦᑐᓂᒃ ᐊᑯᑭᑦᑐᓂ ᖃᓕᕋᓕᖕᓂᒃ ᐃᖃᓗᓕᕆᓂᕐᒧᑦ 

SA 0−ᒥ ᐊᑐᓕᖅᑎᑦᑎᖁᔨᔪᑦ ᐱᒋᐊᕐᓗᑎᒃ 2026−ᒥ ᐃᖃᓗᒐᓱᖕᓇᐅᓛᕐᓂᖓᓂ. ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᐱᓗᐊᖅᑐᒥᒃ ᐊᑐᓕᖅᑎᑦᑎᖁᔨᔪᑦ ᐱᔪᓐᓇᖅᑎᑕᐅᓂ ᓯᕗᒧᐊᒃᑎᑦᑎᓂᕐᒧᑦ ᐱᔭᐅᙱᑦᑐᓂᒃ ᐊᕐᕌᒎᔪᓂ, 

ᐱᔪᓐᓇᐅᑎᖃᖅᑎᐅᔪᑦ ᓯᕗᒧᐊᒃᑎᑦᑎᔪᓐᓇᕋᔭᖅᑐᑦ ᐱᔭᐅᙱᑦᑐᓂᒃ ᒥᑭᓐᓂᖅᓴᐃᑦ 15 ᐳᓴᓐ ᐊᑯᓐᓂᖓᓂ 

ᐊᒥᐊᒃᑯᖏᓐᓂᒃ ᓴᓂᕐᕙᒃᑕᐅᔪᓂᑦ (ᑕᒪᒃᑭᖅᓯᒪᓗᒋᑦ ᑕᒪᕐᒥᒃ ᐃᓯᖅᐸᓪᓕᐊᔪᑦ ᐊᓂᕙᓪᓕᐊᔪᓪᓗ ᐃᖃᓗᒐᓱᖕᓇᐅᑎᓪᓗᒍ 

ᑰᑕᒧᑦ ᓅᑕᐅᑦ, ᑭᓯᐊᓂ ᐃᓚᓕᐅᔾᔭᐅᙱᓪᓗᑎᒃ ᐊᕐᕌᒎᓚᐅᖅᑐᓂ ᖃᔅᓯᐅᓂᖏᑦ ᓯᕗᒧᐊᒃᑎᑕᐅᔪᕕᓃᑦ ᐱᔭᐅᙱᑦᑐᑦ) 

ᐊᒻᒪᓗ ᐃᓱᐊᓂ ᐊᒥᐊᒃᑯᐊ (ᑰᑕᖓ ᐃᓚᖏᖅᑕᐅᓯᒪᓗᓂ ᐱᔭᐅᔪᓂᑦ) ᐊᒡᒋᖅᑐᒧᑦ ᐃᖃᓗᒐᓱᖕᓇᐅᓛᖅᑐᒧᑦ, 

ᐱᓕᕆᔾᔪᓯᐊᖑᕙᒌᖅᑐᓂᒃ ᐊᔾᔨᒌᙱᑦᑑᑎᓄᑦ ᐊᑦᓛᓐᑎᒃᒥ ᐃᖃᓗᓕᕆᓂᕐᒧᑦ ᒪᓕᒃᓴᕐᓗᑎᒃ. ᑰᑕᖓ 

ᓯᕗᒧᐊᒃᑎᑕᐅᔪᓐᓇᖅᑐᖅ ᑭᓯᐊᓂ ᐃᓂᖓᓂᑦ, ᐊᒻᒪᓗ ᐃᓂᖓᓄᑦ, ᐱᒋᐊᕐᓂᖓᓂ ᐋᖅᑭᒃᓯᒪᓂᕆᓚᐅᖅᑕᖓᓂ 

(ᓲᕐᓗ ᐊᕕᒃᓯᒪᔪᖅ 0A−ᒥᑦ ᐊᕕᒃᓯᒪᔪᖅ 0A−ᒧᑦ). ᒪᓕᒃᓴᕐᓗᑎᒃ ᖃᐅᔨᒪᔾᔪᑎᓂᒃ, ᓇᓕᐊᑐᐃᓐᓇᖅ ᓴᓂᕐᕙᒃᑕᐅᓂᕐᒥᑦ 

ᐊᒥᐊᒃᑰᔪᖅ ᐊᕐᕌᒎᓚᐅᖅᑐᓂ ᐃᖃᓗᒐᓱᖕᓇᐅᓚᐅᖅᑐᓂ (ᖄᖏᖅᑕᐅᙱᓪᓗᓂ 15 ᐳᓴᓐ) 

ᓯᕗᒧᐊᒃᑎᑕᐅᑲᐅᑎᒋᓂᐊᖅᑐᖅ ᐊᒡᒋᖅᑐᒧᑦ ᐊᕐᕌᒍᒧᑦ ᑰᑕᖓ ᐋᖅᑭᒋᐊᖅᑕᐅᕌᓂᒃᐸᑦ. ᑰᑕᒋᔭᐅᔪᑦ ᓯᕗᒧᐊᒃᑎᑕᐅᓯᒪᔪᑦ 

ᐱᔭᐅᙱᑦᑐᓄᑦ ᖃᓄᐃᓕᐅᖏᓐᓇᕈᑕᐅᔪᓐᓇᖅᑐᖅ ᑭᓯᐊᓂ ᐃᖃᓗᒐᓱᖕᓇᐅᓂᖓᓂ ᓯᕗᒧᐊᒃᑎᑕᐅᓯᒪᓂᕆᔭᖏᓐᓂ 

(ᐊᑕᐅᓯᐅᙱᑦᑐᒥᒃ ᓯᕗᒧᐊᒃᑎᑕᐅᔪᓐᓇᙱᑦᑐᑦ ᐱᔭᐅᙱᑦᑐᑦ). 

ᑭᒡᓕᓯᓂᐊᖅᑕᐅᓯᒪᔪᑦ ᑐᓴᐅᒪᔾᔪᑏᑦ 

ᐊᑯᑭᑦᑐᓂ ᖃᓕᕋᓕᖕᓄᑦ ᑰᑕᖓ SA 0 ᐃᒪᕕᖕᒥ ᓯᕗᒧᐊᒃᑎᑕᐅᔪᓐᓇᖅᑐᑦ ᐱᔭᐅᙱᑦᑐᑦ ᐊᐅᓚᑦᑎᓂᕐᒧᑦ ᐊᕐᕌᒍᒥᑦ 

SA 0+1 ᐃᒪᕕᖕᒥ ᐊᑯᑭᑦᑐᓂ ᖃᓕᕋᓖᑦ ᖃᔅᓯᐅᓂᖏᑦ ᓈᒻᒪᖕᓂᕋᖅᑕᐅᔭᕌᖓᑕ ᐅᐊᖕᓇᖓᓂ ᐊᑦᓛᓐᑎᒃ 

ᐃᒪᕐᒥᐅᑕᕐᓂᐊᒐᓕᕆᔩᑦ ᑎᒥᖁᑎᖓᑕ ᖃᓄᐃᑦᑕᐃᓕᒪᓂᒃᑯᑦ (PA) ᑐᙵᕕᖕᒥ. 

ᑐᓴᕋᓱᐊᕐᓃᑦ 

ᐅᑭᐅᖅᑕᖅᑑᑉ ᑲᓇᖕᓇᖓᓂ ᐃᖅᑲᖓᓂ ᐃᖃᓗᖕᓄᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ (EAGSAC) 

ᓴᖅᑭᑎᑕᐅᓚᐅᖅᑐᖅ ᐃᓚᒋᔭᐅᓪᓗᓂ ᖃᔅᓯᒐᓚᖕᓂ ᐱᓕᕆᓂᐅᔪᓂ ᖃᐅᔨᒪᖁᓪᓗᒋᑦ ᐃᖃᓗᓕᕆᓂᕐᒧᑦ 

ᐊᐅᓚᑦᑎᓂᐅᔪᒧᑦ ᐱᓕᕆᔨᖏᑦ ᐃᖅᑲᕐᒥᐅᑕᓂᒃ ᐃᖃᓗᖕᓄᑦ ᐅᐊᖕᓇᖓᓂ ᐊᑦᓛᓐᑎᒃ ᐃᒪᕐᒥᐅᑕᕐᓂᐊᒐᓕᕆᔩᑦ 

ᑎᒥᖁᑎᖓᓂ SA 0−ᒥ ᐃᓂᐅᔪᒧᑦ ᐸᓯᔭᐅᔪᓐᓇᖁᓪᓗᒋᑦ, ᓇᓚᐅᑦᑖᒐᒃᓴᐅᖁᓪᓗᒋᑦ ᐊᒻᒪᓗ ᖃᐅᔨᓇᖅᑑᖁᓪᓗᒋᑦ. 

ᐃᓂᖃᖅᑎᑦᑎᔪᖅ ᐅᖃᖃᑎᒌᓐᓂᖕᓂᕐᒥ ᐊᒻᒪᓗ ᐃᓚᒋᔭᐅᔪᓂ ᐱᕕᒃᓴᖃᖅᑎᑦᑎᓪᓗᓂ ᐅᖃᐅᔾᔪᖅᓱᐃᓂᕐᒥ ᐊᒻᒪᓗ 

ᐊᑐᓕᖁᔭᐅᔪᓂᑦ ᑐᓂᓯᓂᕐᒥ ᐃᒪᕐᒥᐅᑕᓕᕆᔨᒃᑯᓐᓄᑦ ᑲᓇᑕᒥ ᐊᐅᓚᑦᑎᓂᕐᒥ ᐊᒻᒪᓗ ᐊᑐᐊᒐᓂ ᐃᓚᖃᖅᑐᓂ 

ᐱᔾᔪᑎᖃᖅᑐᓂ SA 0−ᒥ ᐊᑯᑭᑦᑐᓂ ᖃᓕᕋᓖᑦ ᒥᒃᓵᓄᑦ. ᐅᑭᐅᖅᑕᖅᑑᑉ ᑲᓇᖕᓇᖓᓂ ᐃᖅᑲᖓᓂ ᐃᖃᓗᖕᓄᑦ 

ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ ᐃᓚᒋᔭᐅᓂᖅ ᐃᓚᖃᖅᑐᖅ ᐊᐅᓚᑦᑎᖃᑎᒌᖕᓂᕐᒧᑦ ᑲᑐᔾᔨᖃᑎᒌᑦ, 

ᐱᔪᓐᓇᕐᓂᖃᖅᑐᒥ ᑎᒍᒥᐊᖅᑎᐅᔪᑦ, ᑮᓇᐅᔭᓕᐅᕋᓱᐊᓂᕐᒧᑦ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ, ᑮᓇᐅᔭᓕᐅᕋᓱᐊᓂᕐᒧᑦ 

ᐃᖃᓗᒐᓱᐊᖅᑏᑦ, ᐊᕙᑎᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᒻᒪᓗ ᐊᓯᖏᑦ ᒐᕙᒪᒃᑯᑦ ᑲᑐᔾᔨᖃᑎᒌᖏᑦ. 

ᐃᓱᒪᒋᔭᐅᓂᖓ ᓯᕗᒧᐊᒃᑎᑦᑎᓂᖅ ᐱᔭᐅᙱᑦᑐᓂᒃ ᓴᖅᑭᑕᐅᓚᐅᖅᑐ ᐊᕐᕌᒍᑕᒫᑦ ᐅᑭᐅᖅᑕᖅᑑᑉ ᑲᓇᖕᓇᖓᓂ 

ᐃᖅᑲᖓᓂ ᐃᖃᓗᖕᓄᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ ᑲᑎᒪᓂᖏᓐᓂ 2024−ᒥ ᐅᖃᐅᓯᕆᔭᐅᒃᑲᓐᓂᖅᖢᓂ 

ᐅᑭᐅᖅᑕᖅᑑᑉ ᑲᓇᖕᓇᖓᓂ ᐃᖅᑲᖓᓂ ᐃᖃᓗᖕᓄᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ ᑲᑎᒪᓂᖏᓐᓂ 2025−ᒥ. 

2025−ᒥ ᑲᑎᒪᑎᓪᓗᒋᑦ ᐅᑭᐅᖅᑕᖅᑑᑉ ᑲᓇᖕᓇᖓᓂ ᐃᖅᑲᖓᓂ ᐃᖃᓗᖕᓄᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ 

ᐃᑲᔪᖅᓱᕐᓂᖅᓴᐅᓚᐅᖅᑐᖅ ᐊᑐᓕᕐᓂᕐᒥᒃ ᓯᕗᒧᐊᒃᑎᑦᑎᓂᖅ ᐱᔭᐅᙱᑦᑐᓂᒃ ᑖᒃᑯᓄᖓ ᐃᖃᓗᒐᓱᖕᓂᐅᖃᑦᑕᖅᑐᓄᑦ. 

ᑎᑎᕋᖅᑕᐅᕐᖓᖅᑐᖅ ᓯᕗᒧᐊᒃᑎᑦᑎᓂᕐᒧᑦ ᐱᔭᐅᙱᑦᑐᓄᑦ ᑐᓂᔭᐅᓚᐅᖅᑐᖅ ᐅᑭᐅᖅᑕᖅᑑᑉ ᑲᓇᖕᓇᖓᓂ ᐃᖅᑲᖓᓂ 

ᐃᖃᓗᖕᓄᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ ᐋᒡᒋᓯ 18, 2025−ᒥ ᐱᔭᐅᔪᒪᓪᓗᓂ ᐃᓱᒪᒋᔭᖏᑦ ᐅᖃᐅᓯᒃᓴᖏᓪᓗ. 

ᐅᖃᐅᓯᒃᓴᕆᔭᐅᔪᑦ ᐅᓪᓗᒥᒧᑦ ᓴᖅᑭᔮᖅᑎᑦᑎᔪᑦ ᐃᑲᔪᖅᓱᖅᑕᐅᓂᖓᓂᒃ ᓯᕗᒧᐊᒃᑎᑦᑎᓂᖅ. 

ᖃᐅᔨᒪᔭᐅᓕ, ᓄᓇᕗᑦ ᒐᕙᒪᖓ ᐃᑲᔪᖅᓱᕐᓂᕋᓚᐅᖅᑐᑦ ᐊᑐᖅᑕᐅᓂᖓ ᓯᕗᒧᐊᒃᑎᑦᑎᓂᖅ ᐱᔭᐅᙱᑦᑐᓂᒃ 

ᑖᔅᓱᒧᖓ ᐃᖃᓗᓕᕆᓂᐅᔪᒧᑦ, ᑭᓯᐊᓂᑦᑕᐅᖅ ᓴᓇᖁᔨᔪᑦ ᓯᕗᒧᐊᒃᑎᑦᑎᓂᕐᒧᑦ ᐱᔭᐅᙱᑦᑐᓂᒃ ᐊᑐᐊᒐᕐᒧᑦ 

ᑐᙵᕕᖕᒥᒃ ᓄᓇᕗᒻᒧᓪᓗᐊᑕᖅ ᐋᖅᑭᒃᓯᒪᔪᒥᒃ (ᐊᑐᙱᖔᕐᓗᑎᒃ ᑐᙵᕕᖃᖅᑐᒥᒃ ᐊᑦᓛᓐᑎᒃ ᑲᓇᑕᒧᑦ 

ᖃᐅᔨᒪᔾᔪᑎᒃᓴᓕᐊᖑᓯᒪᔪᓂᒃ). ᐃᒃᐱᒋᔭᐅᓚᐅᖅᑐᖅ ᐊᑐᐊᒐᖅᑎᒍᑦ ᑐᙵᕕᒋᔭᐅᔪᖅ ᐊᑖᒍᑦ ᖃᐅᔨᒪᔾᔪᑏᑦ 

ᓴᖅᑭᔮᖅᑎᑦᑎᑦᑎᐊᙱᓗᐊᕐᒪᑦ ᐊᔾᔨᐅᙱᓐᓂᐅᕙᒃᑐᓂᒃ, ᐊᐅᓚᓂᕐᒥᒃ ᐱᓪᓚᑦᑖᖑᔪᓂᒃ ᐊᒻᒪᓗ ᐊᐅᓚᑦᑎᕕᖃᕐᓂᕐᒧᑦ 

ᐋᖅᑭᒃᓯᒪᓂᐅᔪᓂᒃ ᓄᓇᕗᑦ ᖃᓂᕆᔮᓂ ᐃᖃᓗᓕᕆᓃᑦ ᓲᕐᓗ ᐊᑯᑭᑦᑐᓂ ᖃᓕᕋᓕᖕᓂᒃ ᐃᖃᓗᓕᕆᓂᖅ SA 0−ᒥ. 

ᐅᖃᐅᓯᒃᓴᖏᓐᓂ ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ (NFA) ᐃᓕᓴᖅᓯᓚᐅᖅᑐᑦ ᓯᕗᒧᐊᒃᑎᑦᑎᓂᖅ 

ᐱᔭᐅᙱᑦᑐᓂᒃ ᐊᓯᔾᔨᒐᒃᓴᐅᔪᓐᓇᖅᑎᑦᑎᓇᔭᕐᓂᖓᓂᒃ ᑭᓯᐊᓂ ᖁᕝᕙᕆᐊᖅᑎᑦᑎᔪᒪᓚᐅᖅᑐᑦ ᓯᕗᒧᐊᒃᑎᑦᑎᓂᕐᒥᒃ 

ᐱᔭᐅᙱᑦᑐᓂᒃ 15%−ᒥᑦ 25%−ᒧᑦ ᐊᔾᔨᒋᔭᐅᓕᕐᓂᐊᕐᒪᑦ ᐊᑯᑭᑦᑐᕐᒥᐅᓄᑦ ᒪᓕᒋᐊᓕᖏᑦ. 

ᐊᑐᓕᖁᔭᐅᔪᖅ 

ᐱᔾᔪᑎᒋᓪᓗᒍ ᐃᖃᓗᒐᓱᒃᑏᑦ ᐱᔪᒪᓂᖏᓐᓂᒃ ᐃᖏᕐᕋᓂᕐᒥ ᐊᓯᔾᔨᒐᒃᓴᐅᑎᑦᑎᔪᓐᓇᕐᓂᖏᓐᓂᒃ ᓯᕗᒧᐊᒃᑎᑦᑎᓂᕐᒥᒃ 

ᐱᔭᐅᙱᑦᑐᓂᒃ, ᐃᓱᒪᒃᓴᖅᓯᐅᕈᑎᒋᓪᓗᒍᓗ ᑕᒪᐃᑎᒍᑦ ᐃᑲᔪᕐᓂᖏᓐᓄᑦ ᖃᓄᐃᓕᐅᖏᓐᓇᕐᓂᖓᓄᑦ ᐃᖃᓗᓕᕆᓂᖅ, 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᓯᕗᒧᐊᒃᑎᑦᑎᓂᕐᒥᒃ ᐱᔭᐅᙱᑦᑐᓂᒃ ᐊᑯᑭᑦᑐᓂ ᖃᓕᕋᓕᖕᓂᒃ ᐃᖃᓗᓕᕆᓂᕐᒧᑦ 

SA 0−ᒥ ᐊᑐᓕᖅᑎᑦᑎᖁᔨᔪᑦ (ᒪᓕᒃᓴᖅᑐᑦ ᐅᒃᐱᕆᔭᐅᓂᖏᓐᓂᒃ ᐊᒻᒪᓗ ᐊᑐᕆᐊᖃᖅᑎᑕᖏᓐᓂᒃ ᖃᐅᔨᒪᔾᔪᑏᑦ) 

ᐱᒋᐊᕐᓗᑎᒃ 2026−ᒥ ᐃᖃᓗᒐᓱᖕᓇᐅᓛᕐᓂᖓᓂ. 

ᐱᓗᐊᖅᑐᒥᒃ, ᐱᔪᓐᓇᖅᑎᑕᐅᔪᓂ ᓯᕗᒧᐊᒃᑎᑦᑎᓂᕐᒧᑦ ᐊᕐᕌᒎᔪᓂ, ᐱᔪᓐᓇᐅᑎᖃᖅᑎᐅᔪᑦ ᓯᕗᒧᐊᒃᑎᑦᑎᔪᓐᓇᕋᔭᖅᑐᑦ 

ᐱᔭᐅᙱᑦᑐᓂᒃ ᒥᑭᓐᓂᖅᓴᐃᑦ 15 ᐳᓴᓐ ᐊᑯᓐᓂᖓᓂ ᐊᒥᐊᒃᑯᖏᓐᓂᒃ ᓴᓂᕐᕙᒃᑕᐅᔪᓂᑦ (ᑕᒪᒃᑭᖅᓯᒪᓗᒋᑦ ᑕᒪᕐᒥᒃ 

ᐃᓯᖅᐸᓪᓕᐊᔪᑦ ᐊᓂᕙᓪᓕᐊᔪᓪᓗ ᐃᖃᓗᒐᓱᖕᓇᐅᑎᓪᓗᒍ ᑰᑕᒧᑦ ᓅᑕᐅᑦ, ᑭᓯᐊᓂ ᐃᓚᓕᐅᔾᔭᐅᙱᓪᓗᑎᒃ 

ᐊᕐᕌᒎᓚᐅᖅᑐᓂ ᖃᔅᓯᐅᓂᖏᑦ ᓯᕗᒧᐊᒃᑎᑕᐅᔪᕕᓃᑦ ᐱᔭᐅᙱᑦᑐᑦ) ᐊᒻᒪᓗ ᐃᓱᐊᓂ ᐊᒥᐊᒃᑯᐊ (ᑰᑕᖓ 

ᐃᓚᖏᖅᑕᐅᓯᒪᓗᓂ ᐱᔭᐅᔪᓂᑦ) ᐊᒡᒋᖅᑐᒧᑦ ᐃᖃᓗᒐᓱᖕᓇᐅᓛᖅᑐᒧᑦ. ᑰᑕᖓ ᓯᕗᒧᐊᒃᑎᑕᐅᔪᓐᓇᖅᑐᖅ ᑭᓯᐊᓂ 

ᐃᓂᖓᓂᑦ, ᐊᒻᒪᓗ ᐃᓂᖓᓄᑦ, ᐱᒋᐊᕐᓂᖓᓂ ᐋᖅᑭᒃᓯᒪᓂᕆᓚᐅᖅᑕᖓᓂ (ᓲᕐᓗ ᐊᕕᒃᓯᒪᔪᖅ 0A−ᒥᑦ 

ᐊᕕᒃᓯᒪᔪᖅ 0A−ᒧᑦ). ᓇᓕᐊᑐᐃᓐᓇᐃᑦ ᓴᓂᕐᕙᒃᑕᐅᓯᒪᔪᑦ ᐊᒥᐊᒃᑰᔪᑦ ᐊᕐᕌᒎᓚᐅᖅᑐᒥᑦ ᐃᖃᓗᒐᓱᖕᓇᐅᓚᐅᖅᑐᒥᑦ 

(ᖄᖏᖅᑕᐅᙱᓪᓗᓂ 15 ᐳᓴᓐᑎᑦ) ᓯᕗᒧᐊᒃᑎᑕᐅᑲᐅᑎᒋᓂᐊᖅᑐᖅ ᐊᒡᒋᖅᑐᒧᑦ ᐊᕐᕌᒍᒧᑦ ᑰᑕᖓ 

ᐋᖅᑭᒋᐊᖅᑕᐅᕌᓂᒃᐸᑦ. ᑰᑕᒋᔭᐅᔪᑦ ᓯᕗᒧᐊᒃᑎᑕᐅᓯᒪᔪᑦ ᐱᔭᐅᙱᑦᑐᓄᑦ ᖃᓄᐃᓕᐅᖏᓐᓇᕈᑕᐅᔪᓐᓇᖅᑐᖅ ᑭᓯᐊᓂ 

ᐃᖃᓗᒐᓱᖕᓇᐅᓂᖓᓂ ᓯᕗᒧᐊᒃᑎᑕᐅᓯᒪᓂᕆᔭᖏᓐᓂ (ᐊᑕᐅᓯᐅᙱᑦᑐᒥᒃ ᓯᕗᒧᐊᒃᑎᑕᐅᔪᓐᓇᙱᑦᑐᑦ ᐱᔭᐅᙱᑦᑐᑦ). 

ᒪᓕᒃᖢᒍ ᑎᑎᕋᖅᓯᒪᔪᖅ 15, ᐃᓚᖓ 3.4 ᓄᓇᕗᒻᒧᑦ ᐊᖏᕈᑎᒥ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐅᖃᐅᔾᔪᖅᑕᐅᔪᒪᔪᑦ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᐅᓚᑦᑎᓂᕐᒧᑦ ᐃᓱᒪᓕᐊᕆᔭᐅᔪᓄᑦ ᐱᔾᔪᑎᒋᓪᓗᒍ ᓴᓇᔭᐅᓂᖓ ᐊᒻᒪᓗ 

ᐊᑐᓕᖅᑎᑕᐅᓂᖓ ᓯᕗᒧᐊᒃᑎᑦᑎᓂᖅ ᐱᔭᐅᙱᑦᑐᓂᒃ ᐊᑯᑭᑦᑐᓂ ᖃᓕᕋᓕᖕᓄᑦ ᐃᖃᓗᓕᕆᓂᕐᒧᑦ SA 0−ᒥ. 

ᐱᕙᒌᑕᖅᑕᖓ ᐆᒪ: ᔨᕝ ᐋᑕᒻ, ᐊᕕᒃᑐᖅᓯᒪᔪᓂ ᐃᖃᓗᓕᕆᓂᕐᒧ ᐊᐅᓚᑦᑎᔨᓄᑦ ᐱᓕᕆᔨᒻᒪᕆᒃ, ᒫᑦ ᒫᑕᓐᔅ, 

ᐊᕕᒃᑐᖅᓯᒪᔪᓂ ᐃᖃᓗᓕᕆᓂᕐᒧ ᐊᐅᓚᑦᑎᔨᓄᑦ ᐱᓕᕆᔨᒻᒪᕆᒃ ᐊᒻᒪᓗ ᑭᕕᓐ ᕼᐃᔾᔨ, 

ᖃᐅᔨᓴᖅᑎᓄ ᑭᒡᓕᓯᓂᐊᖅᑎ, ᐅᑭᐅᖅᑕᖅᑐᕐᒥ ᐊᕕᒃᑐᖅᓯᒪᓂᔪᓂ, ᐃᖃᓗᓕᕆᓂᕐᒧᑦ 

ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ 

ᐅᓪᓗᖅ: ᐋᒍᔅᓯ 29, 2025 

ᐃᓚᒍᑕᖏᑦ 

ᐃᓚᒍᑕᖓ 1 – ᓄᓇᙳᐊᖅ ᐃᖅᑲᕐᒥᐅᑕᐃᑦ ᐃᖃᓗᐃᑦ ᐊᒻᒪᓗ ᑭᖑᒃᐸᐃᑦ ᑎᑎᖅᑭᕆᔾᔪᑎᓄᑦ ᐃᓂᐅᔪᑦ ᑕᐅᕙᓂ 

ᐊᑦᓛᓐᑎᒃ ᑲᓇᑕᒥ 

ᐋᖅᑭᒃᓱᖅᑕᐅᔪᖅ ᐃᖃᓗᓕᕆᔨᒃᑯᓐᓄᑦ ᐊᒻᒪ ᑕᕆᐅᕐᒥᐅᑕᓕᕆᔨᓄᑦ ᑲᓇᑕᒥ, ᐅᑭᐅᕐᑕᖅᑐᕐᒥ, ᐃᖃᓗᓕᕆᓂᕐᒧᑦ ᐊᐅᓚᑦᑎᔨᑦ© Minister of Fisheries and Oceans Canada 2023 (ᒥᓂᔅᑕ ᐃᖃᓗᓕᕆᔨᒃᑯᓐᓄᑦ ᐊᒻᒪ ᑕᕆᐅᕐᒥᐅᑕᓕᕆᔨᓄᑦ ᑲᓇᑕᒥ 2023)

ᑎᑎᖅᑭᕆᔾᔪᑎᓄᑦ ᐃᓂᐅᔪᑦ ᑕᐅᕙᓂ ᓂᐅᕗᓐᓛᓐ

ᐃᒪᕕᖓᓂᑦ ᑲᓇᑕᒥᑦ
12 ᐋᒍᔅᑎ 2024

ᐋᖅᑭᒃᓱᖅᑕᐅᓯᒪᔪᖅ ᐃᖃᓗᓕᕆᔨᒃᑯᓐᓄᑦ ᐊᒻᒪ ᓯᒡᔭᓂ
ᐊᐅᓚᑦᑎᔨᓄᑦ, ᐅᑭᐅᕐᑕᖅᑐᕐᒥ, ᐃᖃᓗᓕᕆᓕᒃᑯᑦ ᐊᒻᒪ
ᑕᕆᐅᕐᒥᐅᑕᓕᕆᔨᒃᑯᑦ ᑲᓇᑕᒥ

ᓴᖅᑭᔮᖅᑎᑕᐅᓂᖓ: ᓯᖃᓪᓕᓯᕕᒃ ᐃᓗᓕᒃ

ᐃᓄᐃᑦ ᓄᓇᓕᖃᕐᕕᕈᒃᑎᑕᐅᓯᒪᔪᖅ ᐊᒻᒪᓗ ᐃᒪᕕᖕᒥ

ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ
(NAFO) ᐊᕕᒃᑐᖅᓯᒪᔪᖅ

ᑖᓐᓇ ᐊᐅᓚᑦᑎᔪᑕᐅᖏᒻᒪᑦ ᓄᓇᙳᐊᖅ.
ᐋᖅᑭᒃᓱᖅᑕᐅᓯᒪᖕᒪᑦ
ᑐᑭᓯᓇᖅᓯᑎᑦᑎᔾᔪᑎᒋᔭᐅᓇᓱᐋᖅᖢᓂ ᐊᑐᖅᑕᐅᓂᐊᕐᓗᓂ.

ᒪᑐᓯᒪᔪᖅ ᐃᖏᕐᕋᔾᔪᑎᓄᑦ

